
Монгол Улсын Их Хурлын 2022 оны хаврын ээлжит 

чуулганы Нийгмийн бодлогын байнгын хорооны 

04 дүгээр сарын 20-ны өдөр /Лхагва гараг/-ийн 
хуралдааны товч тэмдэглэл


Улсын Их Хурлын гишүүн Ц.Мөнх-Оргил ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 17 гишүүнээс 9 гишүүн хүрэлцэн ирж, 52.9 хувийн ирцтэйгээр хуралдаан 13 цаг 40 минутад Төрийн ордны “Жанжин Д.Сүхбаатар” танхимд эхлэв.

Томилолттой: Ж.Чинбүрэн;

Чөлөөтэй: П.Анужин;

Өвчтэй: Д.Батлут, Б.Жаргалмаа.
    Нэг.“Ажлын хэсэг байгуулах тухай” Байнгын хорооны тогтоолын төсөл /Нийгмийн даатгалын сангаас тэтгэвэр, тэтгэмж олгох тухай хуульд өөрчлөлт оруулах тухай хуулийн төслийг нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн референт Б.Мажигсүрэн, мөн хэлтсийн Нийгмийн бодлогын байнгын хороо хариуцсан ахлах зөвлөх Б.Цогзолбаяр нар байлцав.

Тогтоолын төсөлтэй холбогдуулан Улсын Их Хурлын гишүүн С.Чинзориг, Б.Пүрэвдорж нар үг хэлэв.

Ц.Мөнх-Оргил: “Нийгмийн даатгалын сангаас тэтгэвэр, тэтгэмж олгох тухай хуульд өөрчлөлт оруулах тухай хуулийн төслийг нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсэг байгуулах тухай” Байнгын хорооны тогтоолын төслийг батлах санал хураалт явуулъя. 

Зөвшөөрсөн:
   8


Татгалзсан:

   3


Бүгд:

            11


72.7 хувийн саналаар Байнгын хорооны тогтоол батлагдлаа.

Ажлын хэсгийн ахлагчаар Улсын Их Хурлын гишүүн С.Чинзориг, гишүүдэд С.Ганбаатар, Ц.Сандаг-Очир, С.Одонтуяа, Ц.Туваан, Ц.Идэрбат нар ажиллахаар тогтов.


Байнгын хорооны хуралдаанаар 1 асуудал хэлэлцэв.

Хуралдаан 20 минут үргэлжилж, 17 гишүүнээс 13 гишүүн хүрэлцэн ирж, 76.5 хувийн ирцтэйгээр 14 цаг 00 минутад өндөрлөв.

Тэмдэглэлтэй танилцсан:

НИЙГМИЙН БОДЛОГЫН БАЙНГЫН


ХОРООНЫ ДАРГА                                                             М.ОЮУНЧИМЭГ


Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                  П.ОЮУНГЭРЭЛ

МОНГОЛ УЛСЫН ИХ ХУРЛЫН 2022 ОНЫ ХАВРЫН ЭЭЛЖИТ

ЧУУЛГАНЫ НИЙГМИЙН БОДЛОГЫН БАЙНГЫН ХОРООНЫ
          04 ДҮГЭЭР САРЫН 20-НЫ ӨДӨР /ЛХАГВА ГАРАГ/-ИЙН

       ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ц.Мөнх-Оргил: Байнгын хорооны гишүүдийн энэ өдрийн амар амгаланг айлтгая. Байнгын хорооны ирц 52.9 хувьтай бүрдсэн тул Нийгмийн бодлогын байнгын хорооны 2022 оны 04 дүгээр сарын 20-ны өдрийн хуралдаан нээснийг мэдэгдье. 

Гишүүдийн ирцийг танилцуулъя. Анужин чөлөөтэй, Баярсайхан ирсэн, Батлут ирсэн байна, Батлут өвчтэй байна, уучлаарай. Бейсен ирсэн, Ганбаатар ирсэн, Жаргалмаа өвчтэй, Мөнх-Оргил ирсэн, Оюунчимэг ирсэн, Сандаг-Очир ирсэн, Сарангэрэл ирсэн, Саранчимэг ирсэн, Одонтуяа ирсэн, Туваан ирсэн, Ундрам ирээгүй байна, Чинбүрэн чөлөөтэй, Чинзориг ирсэн, Идэрбат ирсэн байна. 

Байнгын хорооны хуралдаанаар хэлэлцүүлэх асуудлыг танилцуулъя. Ажлын хэсэг байгуулах тухай нэг асуудал байна. 

Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай хуулийн төсөл Пүрэвдорж, Одонтуяа, Бейсен нарын гишүүдээс өргөн мэдүүлсэн нь зөв үү? Дараагийн асуудал нь юу юм бэ? Ингээд л юм уу. Хэлэлцэх асуудал дээр саналтай гишүүд байна уу? Байнгын хорооны хуралтай хамаагүй юм байна. 

Дараа нь Байнгын хорооны хурлаа дуусгачхаад ярих юм байна. Саналтай гишүүд байхгүй бол хэлэлцэх асуудалдаа оръё. Пүрэвдорж, Баттөмөр, Одонтуяа, Жаргалмаа, Бейсен нарын гишүүдээс 2021 оны 4 дүгээр сарын 28-ны өдөр өргөн мэдүүлсэн Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай хуулийн төслийг Байнгын хороо болон чуулганы нэгдсэн хуралдаанаар хэлэлцүүлэх бэлтгэл хангах үүрэг бүхий ажлын хэсгийг байгуулъя. 

Ажлын хэсэг байгуулах тухай Байнгын хорооны тогтоолын төслийг та бүхэнд танилцуулсан байгаа. Тараасан байгаа. Гишүүд энэ тогтоолын төсөл гишүүдэд тараасан байгаа шүү. Гишүүд энэ дээр нэрээ бичээд гишүүдээр орох сонирхолтой хүмүүс нэрсээ өгөөд ингээд ажлын хэсгээ байгуулъя тэгэх үү? Ажлын хэсгийн гишүүн болох хүмүүс байна уу? Нэрсээ өгөөрэй. Туваан гишүүн байна. Болно оо болно. 

Чинзориг гишүүн.

С.Чинзориг: Нэг асуулт байна. Ингээд Байнгын хорооноос ажлын хэсэг байгуулах юм байна л даа. Тэгэхээр Засгийн газар чинь Нийгмийн даатгалын багц хуулийнхаа төслийг буцаагаад татаж байгаа юм байна лээ. Тэгээд тэр нь ороод ирэх юм байна. Тэгээд түүнтэйгээ хамтатгаж хэлэлцэх гэж тооцож байгаа юм уу? Тусдаа одоо ингээд хэлэлцээд явах гэж тооцож байгаа юм уу гэсэн нэг асуулт. 

Хоёрдугаарт энэ Пүрэвдорж тэгээд манай намын бүлгийн бас гурван ч гишүүн байх тийм ээ Пүрэвдорж гишүүн ээ. Гишүүн хамтарсан ийм хуулийн төсөл байгаа юм. Тэгээд үүнийг бол чуулган хэлэлцэх эсэхийг нь дэмжчихсэн ажлын хэсэг байгуулъя гэж байгаа юм. Зарчмын хувьд бол дэмжиж байгаа юм. Гэхдээ энэ чинь бас хэд хэдэн хуулийн төсөл байгаа юм. Тухайлбал нөгөө Засгийн газрын хуулийг ороод ирэхлээр хамтатган хэлэлцэнэ гээд Учрал нарын гишүүдийн санаачилсан бас Их Хурал хэлэлцэх эсэхийг нь шийдчихсэн. Хувийн тэтгэврийн даатгалын тухай хууль гээд бас нэг хууль байгаа. Засгийн газраас бас Цэргийн тэтгэвэр, тэтгэмжийн тухай хуульд өөрчлөлт оруулах хуулийн төсөл гээд өргөн барьсан юм байна гэж ойлгосон. Тийм байх аа, Байнгын хороог дээр хийсэн үү, үгүй юу ч хэлэлцээгүй байгаа бил үү? Тэгээд энэ хуулиудыг анхны хэлэлцүүлэгт бэлтгэх ажлын хэсэг гээд нэгтгээд бол би гаргачихмаар байх юм. Мөнх-Оргил гишүүн ээ.

Тухайлбал одоо энэ чинь бол зөвхөн манай Анужин, Жаргалмаа, тэгээд Пүрэвдорж эд нарын нарын санаачилсан хуулийн төслийг анхны хэлэлцүүлэгт бэлтгэх ажлын хэсэг гэж байна шүү дээ. Цаана чинь бол миний хэлээд байгаа тэр Учрал гишүүний бас өргөн барьсан Хувийн тэтгэврийн тухай хуулийн төсөл хэлэлцэх эсэхийг нь шийдчихсэн байгаа юм. 

Бас Засгийн газраас тэр Цэргийн тэтгэвэр, тэтгэмжийн тухай хуулийн төсөл бас өргөн бар барьсан юм байна гэж би бол ойлгосон. Тэгэхээр энэ ганцхан энэ Пүрэвдорж нарын хуулийн төслийг анхны хэлэлцүүлэгт бэлтгэх биш, тэр Учралын өргөн барьсан хуулийн төсөл. Засгийн газраас өргөн барьсан тэр Цэргийн тэтгэвэр, тэтгэмжийн тухай хуулийн төслийг, анхны хэлэлцүүлэгт бэлтгэх ажлын хэсэг гээд нэгтгээд нэг одоо ажлын хэсэг болгоод явчихвал яасан юм бэ гэсэн ийм саналтай байна. Ийм асуулт байна. Үүнийг одоо Байнгын хороо юу гэж үзэж байгаа юм? 

Миний хувьд бол энэ гишүүдийн санаачилсан хуулийн төслийг анхны хэлэлцүүлэгт бэлтгэхийн зэрэгцээгээр, тэр Учрал нарын одоо өргөн барьсан Хувийн тэтгэврийн тухайн хуулийн төслийг анхны хэлэлцүүлэгт бэлтгэх, Засгийн газраас өргөн барьсан цэргийн тэтгэвэр, тэтгэмжийн тухай хуулийн төслийг бас анхны хэлэлцүүлэгт бэлтгэхэд л ингээд энэ гурван хуулийн төслийг анхны хэлэлцүүлэгт бэлтгэх ажлын хэсэг гээд нэг ажлын хэсэг болгоод нэгтгээд ингээд аваад явбал. Тэгэхгүй бол ингээд хууль болгоноор ажлын хэсэг гаргаад байх нь хэр оновчтой байх юм. Нэгдсэн нэг л одоо тэтгэвэр тэтгэмжтэй холбоотой асуудал учраас гэсэн ийм асуулттай байна, санал бол байна. Ийм боломж байгаа юм уу? 

Баярлалаа. 

Ц.Мөнх-Оргил: Баярлалаа. Жишээ нь, хувийн тэтгэврийн хуулийн төсөл чинь энэ асуудлаас нэлээн өөр асуудлууд яригдаад явчихна л даа. Цэргийн тэтгэвэр, тэтгэмжийн хууль ч гэсэн адилхан тус тусад нь ажлын хэсгүүдээ байгуулж явж байгаад тэгээд Засгийн газрын өргөн барьсан нөгөө багц хуультайгаа уялдаад л явсан нь дээр байлгүй дээ. Би бол тийм саналтай л байгаа юм. Үгүй ээ яах вэ, тэгээд л өргөн барина шүү дээ тэр чинь. Би бол тийм л бодолтой байна. Гишүүд саналаа хэлээрэй. Энд ажлын хэсэгт орох өөр сонирхолтой гишүүд байвал нэрсээ өгөөрэй. Энд Сандаг-Очир, Туваан гишүүн оръё гэсэн. Сандаг-Очир гишүүн оръё гэсэн. Чинзориг гишүүн орчих тэгэх үү? Энэ их чухал асуудал байгаа. Ажлын хэсгийг ахалчих та. Тийм, тэгээд энэ чинь тэртээ тэргүй л багцаараа л хэлэлцэгдэж таарна л даа, энэ батлагдчихаад. Тэгээд дараа нь ахиад багц хуулиараа орж ирээд, эсвэл багц хуулийн өмнө хойно орно гэж байхгүй л дээ. Өөр нэр өгөх гишүүд байна уу? Идэрбат гишүүн энэ асуудал дээр орчих тэгэх үү. Идэрбат гишүүн. Ингээд 4 гишүүнтэй, Туваан, Санадаг-Очир, Чинзориг, Идэрбат гэсэн таван гишүүн байна. Ганбаатар гишүүн ингээд хэдүүлээ ажлын хэсгийн ахлагчаар Чинзориг гишүүнийг томилоод, гишүүдээр нь Туваан, Сандаг-Очир, Идэрбат, Ганбаатар гээд Байнгын хорооны тогтоолын төслийг санал хураачих уу? 

Пүрэвдорж гишүүний микрофоныг өгчих. 

Б.Пүрэвдорж: Чинзориг гишүүний саяын хэлж байгаа санаанаас бол жоохон хойшлуулах санаатай л байгаа л даа. Тэгэх дээр ер нь бол жоохон будилуулах санаа байгаа. 

Тэгэхлээр хамгийн гол нь энэ дээр би нэг зүгээр нэг л зүйл хэлчихье. Энэ нь бол маш их хүмүүсийн хүлээлтийг бий болгосон хууль байгаа. Хуулийн төсөл байгаа. Тийм ч учраас одоо Засгийн газраас оруулж ирсэн 7 жилийг, цаашлаад 10 жил болгох энэ төсөл буцаагдаж байгаа. Яагаад гэвэл энэ бол иргэдийн маш их эсэргүүцэлтэй тулна. Тийм учраас энэ Пүрэвдорж нарын гишүүний өргөн барьсан энэ хуультай, нөгөө тал нь 5 жил рүү явдаг, нөгөөдөх нь 10 жилээр явдаг, ийм л юм явж байгаа. Тэгээд та нар бүлэг дээрээ ярилцаад нэг 7 жил болгох, ядаж 7-оор оруулж ир гэдэг юмыг нь хэлээд буцаасан байгаа. 

Дээрээс нь нийгмийн даатгалын багц хууль дотор чинь цалингийн 45 хувиар тогтоодог байсныг 43 гэж оруулж ирсэн шүү дээ. Хэрвээ ингэж орж ирсэн бол арьсаа хуулуулах байсан юм та нар. Харин тэгээд буцаасан байгаа. Яалт ч үгүй. Тийм учраас энэ ажлын хэсгийн гишүүдэд бол маш том хариуцлага байгаа. Хүмүүсийн маш их хүлээлт байнгын одоо тэр над руу ингээд сошиалаар янз янзын юм хүсэлт хэзээ хууль батлагдаж байгаа талаар маш их хүсэлт ирдэг. Тэгээд тэр 7 жилийг биш 5 жилээр тэтгэврээ тогтоолгоцгооё гэдэг. Тэр групп дээр бол маш тийм идэвхтэй үйл ажиллагаа явуулдаг. Тэгээд би бол одоо ингээд ажлын хэсэг хуралдахгүй удаад үүнээс шалтгаалаад тэр хүмүүсийн асуудал үүсэх хүмүүс та бүхэн рүү яг ажлын хэсгийн гишүүд рүү дайрч эхлэх юм бол би хариуцлага хүлээхгүй шүү гэдгийг хэлье. 

Ер нь бол маш дарамттай ийм ажлын хэсэг болно. Хаашдаа хурдан ажлаа оруулах, энэ ажлын хэсгийг хуралдуулах энэ хуулийг одоо анхны хэлэлцүүлэгт бэлтгэх энэ ажлыг маш яаралтай хийх шаардлага энэ ажлын хэсгийн гишүүдэд гарчхаж байгаа шүү гэдгийг хэлье. 

Баярлалаа. 

Ц.Мөнх-Оргил:  Баярлалаа. Тэгээд ганц нийгмийн даатгалын чухал асуудлууд ганц хуулиар шийдэгдэхгүй л дээ. Энэ чинь бүгдээрээ багц асуудал явж байгаа юм чинь. Тэгээд Их Хурал дээр хэдүүлээ ярьж байгаад л шийдье. Тогтоолын төслөө батлах уу гишүүд ээ. 

Тогтоолын төслийг баталъя гэсэн асуудлаар санал хураалт явуулъя. Гурван жил, гурван удаа сонгогдсон ба дээрээс нь яах юм бэ. Тогтоолын төсөл 72.7 хувиар батлагдлаа. Тогтоолын төсөл батлагдлаа. Өнөөдөр хэлэлцэх асуудлаа хэлэлцэж дууслаа. 

Нийгмийн бодлогын байнгын хорооны хуралдаан өндөрлөснийг. Мэдэгдье ээ, баярлалаа. 

Одоо сонсгол руугаа орно. Сонсголын материал чинь хаана байна. Болоогүй, болоогүй. Одоо гол асуудал руугаа орох гэж байна. Одоо хаалттай хуралдаж байгаа тийм үү? Тийм хаалттай хурал хийнэ. 
Хаалттай горимд шилжээрэй.

Дууны бичлэгээс буулгасан: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ

